
ԱՄՓՈՓԱԹԵՐԹ
ՌՈՅԱԼԹԻԻ Բ3 ԲԱԶԱՅԻ ՀԱՇՎԱՐԿՄԱՆ ՆՊԱՏԱԿՈՎ ՖԻՆԱՆՍԱԿԱՆ ԾԱԽՍԵՐԻ 

	1. Նախագծի 1-ին կետով սահմանվում են ռոյալթիի Բ3 բազայի հաշվարկման նպատակով ֆինանսական ծախսերի նվազեցման կարգը, դեպքերը և չափերը, մինչդեռ հավելվածով սահմանված են միայն ռոյալթիի Բ3 բազայի հաշվարկման նպատակով ֆինանսական ծախսերի նվազեցման դեպքերը:
	Չի ընդունվել:
Նախագծով հաստատվող հավելվածի 1-ին կետում սահմանված է, որ Ռոյալթիի Բ3 բազայի հաշվարկման նպատակով ֆինանսական ծախսերը հաշվի են առնվում Հարկային օրենսգրքի 6-րդ բաժնով սահմանված կարգով: Հետևաբար, նախագծով լրացուցիչ կարգ սահմանելու անհրաժեշտությունը բացակայում է: Այլ կերպ ասած` ֆինանսական ծախսերի նվազեցման կարգի առումով նախագծով հղում է կատարվել Հարկային օրենսգրքի 6-րդ բաժնին` դրանով իսկ կատարելով օրենքի պահանջը՝ սահմանելով կարգ:
Ինչ վերաբերում է Բ3 բազայի հաշվարկման նպատակով ֆինանսական ծախսերի նվազեցման չափերը նախագծով սահմանված չլինելու դիտարկմանը, ապա հարկ է նկատել, որ նախագծով սահմանվող հավելվածի 1-ին կետի 1-ին նախադասությամբ նշված է, որ ֆինանսական ծախսերը հաշվի են առնվում ամբողջությամբ, եթե համապատասխանում են նույն կետի 1-ից 4-րդ ենթակետերում նշված դեպքերին:
Ընդ որում, հարկ է նկատել, որ նույն դիտարկումը ներկայացվել էր ՀՀ արդրադատության նախարարության կողմից, որի վերաբերյալ պարզաբանումը ներկայացված է նախագծի ամփոփաթերթում:

	2. Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից և կիրառվում է 2023 թվականի հաշվետու տարվա և հետագա հաշվետու տարիների համար ռոյալթիի Բ3 բազայի հաշվարկման նպատակով, մինչդեռ սույն կետով որոշմանը հետադարձ ուժ տալու հանգամանքը պարզաբանման անհրաժեշտություն ունի՝ Սահմանադրության 73-րդ հոդվածի շրջանակներում վերոնշյալ կարգավորման իրավաչափությունը գնահատելու համար:
	Չի ընդունվել:
Նախագծի 2-րդ հոդվածով հետադարձ ուժ տալու վերաբերյալ պարզաբանումը ներկայացված է նախագծի ընդունման հիմնավորման մեջ: Մասնավորապես, նախագծի ընդունման հիմնավորման մեջ նշվել է հետևյալը.
Նախագծով առաջարկվող կարգավորումների հետադարձ ուժով կիրառությունը ռոյալթի վճարողների իրավական վիճակը վատթարացնող կարգավորում չէ՝ հաշվի առնելով այն հանգամանքը, որ «Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից, ինչը նշանակում է, որ մինչև նախագծի ուժի մեջ մտնելը ռոյալթի վճարողները ռոյալթիի Բ3 բազայի հաշվարկման նպատակով ֆինանսական ծախսերը նվազեցնելու հնարավորություն ընդհանրապես չեն ունեցել:
Ընդ որում, հարկ է նկատել, որ նույն դիտարկումը ներկայացվել է ՀՀ պետական եկամուտների կոմիտեի կողմից, որի կապակցությամբ նախագծի ամփոփաթերթում նշվել է, որ նախագծի հիմնավորումը լրամշակվել է:

	3. Հարկ է նկատի ունենալ, որ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» 2022 թվականի հունիսի 15-ի ՀՕ-149-Ն ՀՀ օրենքի անցումային դրույթներով նախատեսվել է, որ Ռոյալթիի Բ3 բազայի հաշվարկման նպատակով ֆինանսական ծախսերի (ՖԾ) նվազեցման կարգը (...) Կառավարությունը պետք է սահմանի մինչև 2022 թվականի դեկտեմբերի 1-ը, մինչդեռ սահմանված ժամկետում նախագծի չհաստատման հանգամանքը պարզաբանված չէ:
	Ընդունվել է ի գիտություն:
Նախագծով սահմանվող կարգավորումները մի քանի անգամ քննարկվել են Հայաստանի հանքագործների և մետալուրգների միության հետ, նաև կազմակերպվել է քննարկում միության ներկայացուցիչների հետ ՀՀ ֆինանսների նախարարությունում: Միության կողմից ներկայացվել է ՀՀ ֆինանսների նախարարության կողմից մշակված նախագծից էականորեն տարբերվող առաջարկություն: Մասնավորապես, միության կողմից առաջարկվել է ֆինանսական ծախսերի մակարդակի ողջամտությունը երաշխավորելու համար փոխառու միջոցների ներգրավման տոկոսադրույքի առավելագույն շեմը կապել SOFR (Secured Overnight Financing Rate) ցուցանիշի հետ: Հետևաբար, ուշացման պատճառը պայմանավորված է միության առաջարկության իրատեսականությունը գնահատելու և արդյունավետ հարկային վարչարարության տեսանկյունից ընդունելի կարգավորումներ սահմանելու լրացուցիչ աշխատանքների կատարմամբ:
[bookmark: _GoBack]Բացի այդ, հարկ է նկատել նաև, որ նախագիծը մշակվել է 2022 թվականի երկրորդ կիսամյակի ընթացքում և 2022 թվականի նոյեմբեր ամսվա դրությամբ այն արդեն իսկ սահմանված կարգով քննարկվել էր Արդարադատության նախարարության հետ այդ մասին տեղեկատվությունը տեսանելի է ամփոփաթերթից, սակայն հաշվի առնելով նախորդ պարբերությամբ ներկայացված տեղեկատվությունը՝ այն Կառավարության քննարկմանը այս ընթացքում չի ներկայացվել:



